Аңлатма яҙыу.
 Уҡытыу  рус телендә  алып  барылған  мәктәптәрҙең   7-се  класы  өсөн башҡорт (дәүләт)  теленән  эш программаһы.
Эш программаһы 35 сәғәткә бүленгән (аҙнаға 1 сәғәт) .
Төҙөүсеһе : Мөсәлимова Гөлнар Сабит ҡыҙы
Дәреслек: Башҡорт теле: Уҡытыу урыҫ телендә алып барылған мәктәптәрҙең 7-се синыф уҡыусылары өсөн дәреслек. Усманова М.Ғ., Ғәбитова З.М.– Өфө: Китап, 2017.
Программа кимәле : базис.
Уҡытыусының тел буйынса уҡыу-уҡытыу методик комплекты :
1. Башҡорт теле: Уҡытыу рус телендә алып барылған дөйөм белем биреү ойошмаларының 7-се класс уҡыусылары өсөн уҡыу ҡулланмаһы/ З.М.Ғәбитова, М.Ғ.Усманова. – Өфө: Китап, 2015
2. Башҡорт теленән диктанттар һәм изложениелар йыйынтығы. Усманова М.Ғ., Ғәбитова З.М. – Өфө: Китап, 2009.
Уҡыусылар өсөн тел буйынса уҡыу-уҡытыу методик комплекты:  
Башҡорт теле: Уҡытыу урыҫ телендә алып барылған мәктәптәрҙең 7-се синыф уҡыусылары өсөн дәреслек. Усманова М.Ғ. – Өфө: Китап, 2017
Программа үҙенсәлектәренең характеристикаһы:
 Эш программаһы Башҡортостан Республикаһы  Мәғариф министрлығы тарафынан раҫланған «Башҡорт теленән программа» (Уҡытыу рус телендә алып барылған мәктәптәрҙең I-XI кластары өсөн) нигеҙендә төҙөлдө. Төҙөүселәре Толомбаев Х.А., Дәүләтшина М.С., Ғәбитова З.М., Усманова М.Г. – Өфө, Китап, 2010.
Башҡортостан  Мәғариф  Министрлығы  тарафынан  тәҡдим  ителгән  программа Башҡортостан Республикаһы  Белорет  районы Олойылға төп дөйөм белем  биреү  мәктәбе муниципаль бюджет  дөйөм белем биреү учреждениеһының уҡыу планына ярашлы рәүештә тормошҡа ашырыла.
Был эш программаһында федераль һәм республика закондары талаптары тормошҡа ашырыла:
«Рәсәй Федерацияһы халыҡтары телдәре тураһында» законы, Рәсәй Федерацияһының «Мәғариф тураһында» Законы, «Башҡортостан Республикаһы халыҡтары телдәре тураһында» законы, Башҡортостан Республикаһының «Мәғариф тураһында» Законы.
Программаның йөкмәткеһе 3 йүнәлештә төҙөлгән:
1.  Балаларҙы һөйләшергә өйрәтеү үҙәк бурыс.
2. Тел менән әҙәби материалдары бергә ҡушып өйрәнелә (интеграция).
3. Лингвистик һәм әҙәби күренештәр, уҡыу материалы нигеҙендә, практик ҡулланыу маҡсатынан сығып өйрәнелә (коммуникатив йүнәлеш).
Маҡсаттар һәм бурыстар: 
· Уҡыусыларҙа башҡорт телендә һөйләгәнде, уҡығанды, радиотапшырыуҙар тыңлағанды аңлау күнекмәләре булдырыу (аудирование).
· Аралашыуҙа кәрәк була торған типик һөйләмдәрҙе күсереп, үҙ фекерҙәрен билдәле кимәлдә үҙ аллы яҙыу күнекмәләрен булдырыу.
· Башҡорт телен өйҙә, йәмәғәт тормошонда, хеҙмәт процесында практик файҙаланырға өйрәтеү.
· Башҡорт телен практик өйрәнеүгә бәйләп, балаларҙы башҡорт халҡының тарихы, мәҙәниәте, сәнғәте, әҙәбиәте, милли йолалары, башҡорт халҡының күренекле шәхестәре, уларҙың эшмәкәрлеге, ижады һәм башҡалар менән таныштырыу, балаларҙы башҡорт донъяһына алып инеү, башҡорт халҡына, үҙҙәре йәшәгән төйәккә ихтирам һәм һөйөү тәрбиәләү. Текстағы яңы һүҙҙәр, фразаларҙы аңлатыу, һүҙлек эше үткәреү мотлаҡ. 
· Әҫәрҙе өлөшләп, һайлап, ролдәргә бүлеп, сылбыр буйынса уҡыу, тексты магнитофон яҙмаһынан тыңлау, йөкмәтке буйынса һорауҙарға яуап биреү кеүек эштәр башҡарғанда, һүҙлек эше иғтибар үҙәгендә тора.
·  5-6-сы кластарҙа алған белемдәр тулыландырыла. Темалар буйынса яҙыусылар, шағирҙар ижады менән таныштырыу, яңы текстар уҡыу, диалог һәм монолог ярҙамында бәйләнешле һөйләм төҙөү дауам итә. 
· Туған тел, белем, уҡытыусы, мәктәп һәм көҙгө байлыҡ тураһында һөйләшеү күберәк урын ала.
· Бәйләнешле текст төҙөү, бер телдән икенсе телгә тәржемә итеү күнегеүҙәре башҡарыла.
Уҡытыу һөҙөмтәләренә талаптар
Шәхсән һөҙөмтәләр (мәктәп уҡыусыларының башҡорт теленән төп программаны үҙләштереүе);
1. Башҡортостан Республикаһында башҡорт теленең дәүләт теле булыуын аңлау: башҡорт телен өйрәнеүҙең эшмәкәрлек һәм профессиональ эшмәкәрлектә кәрәкле булыуын аңлау;
1. башҡорт телен ғәмәлдә ҡулланыуға әҙерлек: үҙ-ара аралашыуҙа толерантлыҡ;
1. башҡорт теленең башҡорт мәҙәниәте менән танышыу сараһы булыуын аңлау.
Метапредмет һөҙөмтәләр (рус телле мәктәптәрҙә башҡорт телен өйрәнеү):
1. телдән һәм яҙма хәбәр ителгән мәғлүмәтте адекват ҡабул итеү;
1. төрлө стилдәге һәм жанрҙағы тексты төрлө уҡыу төрҙәрендә ҡабул итеү;
1. тыңланған һәм уҡылған тексты бирелгән эш төрҙәре (план, йөкмәткеһен һөйләү, конспект) менән яңынан һөйләй белеү;
1. аралашыу сфераһы һәм шартына ҡарап, телмәреңде һәм яҙма телмәреңде төҙөй белеү, әңгәмә, фекер алышыу, дискуссияла ҡатнаша алыу;
1. үҙ аллы белем ала белеү, төрлө мәғлүмәт сығанаҡтары, интернет ресурстары, ваҡытлы матбуғат баҫмалары менән эшләй белеү; белешмә әҙәбиәт менән ҡуллана алыу;
1. тәғәйен темаға материалды һайлап ала һәм системаға килтереү ысулдарын үҙләштереү; үҙ ҡарашыңды анализлай, сағыштыра, күрһәтә, һығымта яһай, йомғаҡлай, нигеҙләй белеү;
1. башҡорт телен башҡа сығанаҡтарҙан мәғлүмәт алыу сараһы булараҡ ҡуллана алыу һәләтен үҫтереү;
1. үҙ телмәреңде баһалау күнекмәләрен үҙләштереү
1. предмет-ара кимәлдә (туған тел, сит тел, әҙәбиәт) тел күре- пешторен анализлай белеү.
Предмет һөҙөмтәләре (сығарылыш класс уҡыусыларының төп моктоп программаһын үҙләштереүе):
1. төп аңлатмаларҙы үҙләштереү: тел һәм телмәр, телдән һәм яҙма телмәр, диалог һәм монолог, телмәр ситуацияһы, телмәрҙең функциональ стилдәре һәм типтары, текст; телдең системаһы: фонетика, орфоэпия, лексика һәм фразеология, һүҙ составы һәм һүҙьяһалыш, морфология, синтаксис, орфография һәм пунктуация;
1. башҡорт теленең телмәр берәмектәрен белеү, уларҙың билдәләре, һүҙ, һүҙбәйләнеш, һөйләм, уларҙың үҙенсәлектәре;
1. телмәр практикаһында ситуация һәм аралашыу стилендә тел берәмеген урынлы ҡулланыу;
1. фонетик һәм лексик системаның төп үҙенсәлектәрен һәм рус теле менән сағыштырмаса башҡорт теленең грамматик төҙөлөшөн белеү;
1. башҡорт әҙәби тел нормаларын һәм телмәр этикетын белеү, уларҙы әйтергә теләгән фекереңде төҙөгәндә, йәғни телдән һәм яҙма телмәр практикаһында ҡулланыу;
1. төрлө төрҙәге лингвистик, ике телле һүҙлектәр менән ҡуллана белеү;
1. [bookmark: bookmark0]төрлө функциональ стиль һәм жанрҙағы текст йөкмәткеһен уҡыу һәм аңлау: әҙәби (шиғыр, йыр, хикәйә, повесть һәм романдарҙан өҙөктәр), ғилми һәм популяр (ғилми һәм популяр журналдарҙан мәҡәләләр), публицистик (хроника, информацион хәбәрҙәр, комментарий), эшлекле (анкета, белдереү, ышаныс ҡағыҙы Һ.6.);
1. ғәҙәти темпта тәҡдим ителгән мәғлүмәтте (уҡытыусы телмәре, радио һәм телевидение дикторы телмәре һ.б.) аңлау;
1. аралашыу сфераһын һәм ситуацияны иҫәпкә алып, төрлө жанрҙа һәм стилдә текст төҙөү; көнкүреш, уҡыу, социаль мәҙәни темаға телмәр этикет нормаларын һаҡлап, үҙ инициативаһы менән диалог ҡороу;
1. текст менән мәғлүмәт сығанағы булараҡ эш итә белеү, тексҡа төрлө аспектта анализ, тексты планға, тезисҡа, конспектҡа өйләндереүҙең төрлө информацион төрҙәрен үҙләштереү
1. текст фрагменттарын рус теленән башҡорт теленә тәржемә итеү.
Уҡытыу предметының төп йөкмәткеһе
 Яңынан мәктәпкә (4 сәғәт)
5-6-сы кластарҙа алған белемдәрҙе тулыландырыу. Был тема буйынса яҙыусылар, шағирҙар ижады менән таныштырыу, яңы текстар уҡыу. Диалог һәм монолог ярҙамында бәйләнешле һөйләм төҙөү дауам итә. Туған тел, белем, уҡытыусы, мәктәп һәм көҙгө байлыҡ тураһында һөйләшеү күберәк урын ала. Бәйләнешле текст төҙөү, бер телдән икенсе телгә тәржемә итеү күнегеүҙәре башҡарыла. Көҙ, көҙгө эштәр, уңыш йыйыу темаһы төп урындарҙың береһен алып тора.
Мәктәп, уҡыу, китап, икмәк, уңыш, емеш-еләк тураһында мәҡәлдәр, әйтемдәр, йомаҡтар менән танышыу.
6-сы класта үтелгәндәрҙе ҡабатлау.
Ауыл тормошо (4 сәғәт)
Ауыл тормошо, ауыл кешеләренең көнкүреше, хеҙмәт, игенсе хеҙмәте тураһында әңгәмәләр үткәреү. Игенсе эшенең нескәлектәрен һөйләү. Ауыл тормошоноң ҡала тормошонан айырмалы яҡтары тураһында аңлатыу. Ауыл еренән сыҡҡан күренекле шәхестәрҙең тормош юлы менән таныштырыу, осрашыуҙар ойоштороу. Был тема буйынса яҙылған әҫәрҙәр уҡыу.
Ҡылым. һүҙбәйләнеш. һөйләм төҙөлөшө.
Башкортостан буйлап сәйәхәт (5 сәғәт)
Башҡортостан тураһында 1-6 кластарҙа үтелгәндәрҙе ҡабатлап, белгән фактик материалды эҙмә-эҙлекле итеп һөйләргә өйрәнеү. Был тема буйынса уҡыусыларға яңы мәғлүмәт биреү. Тыуған еребеҙҙең сал тарихы барлығын, Башҡортостан тураһында рус яҙыусылары, «Урал» эпосы, һуңғы йылдарҙағы тарихи Башҡортостан ерендә үткәрелгән фәнни экспедициялар мәғлүмәттәре менән таныштырып китеү («Арҡайым», «Сынташты», боронғо ҡалалар, алтын әйберҙәр табыу һ.б. тураһында), бының өсөн һуңғы йылдарҙа сыҡҡан матбуғат баҫмаларына мөрәжәғәт итеү. Был тема буйынса тәҡдим ителгән әҫәрҙәр менән танышыу, уҡыусыларҙың яҙыу һәм һөйләү телмәрен үҫтереү өҫтөндә эш алып барыла.
Яңғыҙлыҡ исемдәр.
Спорт. Спорт кәрәк-ярактары (7 сәғәт)
Кешегә сәләмәт булыу өсөн спорт менән шөғөлләнергә кәрәк икәнлеген аңлатыу һәм был турала уҡыусылар менән һөйләшеү, әңгәмә ойоштороу. Уҡыусылар үҙҙәре спорт менән ҡыҙыҡһыныуҙары, күренекле спортсмендар тураһында һөйләргә өйрәтеү. Спорт тураһында теле-радио тапшырыуҙары, газета материалдары буйынса һөйләү.
Башкортостанда спорт төрҙәре. Спорт өлкәһендә данлыҡлы кешеләр.
Башҡорт теленең үҙенсәлекле хәреф, өндәре, һөйләм төрҙәре. 
Мин һәм беҙҙең ғаилә (6 сәғәт)
Уҡыусы үҙенең ғаиләһе тураһында тулы һәм иркен һөйләй белергә тейеш. Сөнки был тема йылдан-йыл ҡабатлана. Ғаилә ағзаларын дөрөҫ атау, уларға ихтирамлы, иғтибарлы булырға өйрәтеү. Ғаилә, ғаилә ағзалары тураһында яҙылған әҫәрҙәр уҡыу, уларҙы аңлы ҡабул итергә өйрәтеү, һөйләү күнекмәләрен үҫтереү. Уҡылған әҫәрҙәр буйынса план төҙөргә өйрәтеү, план буйынса һөйләү. Телмәр үҫтереүгә айырым иғтибар бирелә. Был бүлектә билдәле рәссамдарҙың әҫәрҙәре күп кенә урын алған. Картинаны ҡарай, аңлай һәм уның йөкмәткеһен һөйләргә өйрәтеү.
Ҡылым. Ҡылымдарҙың заман, зат, һан менән үҙгәреше.
Әсәй, өләсәйҙәрҙең изгелеге, ҡәҙере хаҡында әҫәрҙәр уҡыу, йөкмәткеһе өҫтөндә эш төрҙәре башҡарыу, һүҙлек байлыҡтарын арттырыу. "Катын-ҡыҙҙар байрамы тураһында әңгәмәләр, иртәлектәр үткәреү, данлыҡлы ҡатын-ҡыҙҙар менән осрашыуҙар ойоштороу.
Теркәүес тураһында төшөнсә. Теҙеү теркәүестәре.
 Сәнғәт оҫталары. (2 сәғәт)
Республиканың данлыҡлы һәм арҙаҡлы шәхестәре менән танышыуҙы дауам итеү. Сәнғәт оҫталарының тормош юлы һәм ижады менән таныштырыу. Теле-радио тапшырыуҙар, яҙмалар ҡарау. Уларҙың әҫәрҙәрен таныу, данлыҡлы кешеләребеҙ тураһында һөйләй белеү. Йырҙар өйрәтеү, бергәләп йырлау, һәләтле балалар менән йырҙар өйрәнеү. Мәктәп сәхнәһе өсөн концерт номерҙары әҙерләү.
Эйәртеү теркәүестәре. Теркәүестәрҙең дөрөҫ яҙылышы. Теркәүес темаһын нығытыу. 
Исемең матур, кемдәр ҡушҡан? Исемдәрҙә - ил тарихы (1 сәғәт)
Был тема кеше исемдәренән башҡа тау, ер, һыу атамалары мөнән берлектә алып барыла. Исемдәрҙең мәғәнәһе, уның кеше холоҡ-фиғеленә тәьҫир итеүе. Данлыҡлы кешеләрҙең исемдәренә бәйләп, төрлө тарихи ваҡиғалар һөйләү, әҫәрҙәр уҡыу. Атамалар буйынса легендалар, риүәйәттәр уҡыу ҙа дәрестәрҙе ҡыҙыҡлы, мауыҡтырғыс итеп үткәрергә ярҙам итәсәк.
«Исемдәрҙә – ил тарихы», «Исемең матур, кемдәр ҡушҡан?» темаһына иртәлектәр үткәреү, уҡыусыларҙың һөйләү телмәрен үҫтерергә, кеше алдында сығыш яһау өсөн ярҙам итәсәк. 
Бәйләүестәр. Яңғыҙлыҡ исемдәрҙе дөрөҫ яҙыу ҡағиҙәһен ҡабатлау. 
Борон-борон заманда... (3 сәғәт)
Башҡорт халыҡ ижады темаһын киңәйтеү, уҡыусыларҙың белгәндәрен тулыландырыу, һүҙ байлығын, һөйләү телмәрен үҫтереү маҡсат булып тора. Күберәк иғтибарҙы тексты аңлы ҡабул итеү һәм йөкмәткеһен һөйләй белеүгә йүнәлтеү. Бында башҡорт халыҡ әкиәттәренән башҡа, Ф.Туғыҙбаеваның «Тайыштабан ниңә уйнарға сыҡманы?» әкиәте лә урын алған. Уларҙың айырмаһын билдәләп үтеү кәрәк. 
Киҫәксә тураһында төшөнсә.Киҫәксәләрҙең бүленеше. Киҫәксәләрҙең дөрөҫ яҙылышы. 
Берҙәмлек, дуҫлыҡ, тыныслыҡ (3 сәғәт) Иң төп темаларҙың береһе - берҙәмлек, дуслык, тыныслыҡ. Бында тик кешеләр араһындағы дуҫлыҡ тураһында ғына һөйләшеү бармаясаҡ, ә халыҡ-ара булған мөнәсәбәттәр ҙә иғтибар үҙәгендә торорға тейеш. Был тема буйынса уҡыусыларҙы аңлап фекер йөрөтөргә  һәм  һөйләй белергә өйрәтеү. Уҡылған  әҫәрҙәрҙең йөкмәткеһе буйынса фекер алышыу, әңгәмә ойоштороу.
Мөнәсәбәт һүҙҙәр. Ымлыҡтар. Уларҙың дөрөҫ яҙылышы. 
Уҡыусыларҙың белем кимәленә талаптар
7 класс өсөн телмәр күнекмәләре:
· Өйрәнелгән әҫәрҙәрҙең авторын, исемен белеү;
· Яҙыусы ижад иткән художестволы картиналарҙы уйлап күҙ алдына баҫтырыу;
· Эпик һәм лирик әҫәрҙе айыра белеү;
· Программала ятлау өсөн тәҡдим ителгән әҫәрҙәрҙең тексын ятлау, 8-10 шиғырҙы яттан тасуири һөйләй белеү.
· Художестволы, фәнни популяр һәм публицистик текстарҙы ҡысҡырып, етеҙ уҡыу;
· Художестволы әҫәрҙәрҙе тасуири уҡыу; 
· Ҙур булмаған хикәйәләрҙе йәки уларҙың өҙөктәрен һөйләп биреү.
· Йәмғиәт тормошонда телдең роле; туған телдең әһәмиәте;
· Фонетика, телмәр өндәре, ижек, баҫым, һуҙынҡы һәм тартынҡы өндәр;
· Графика, алфавит; хәрефтәрҙең өндәрҙе сағылдырыуы төшөнсәләре;
· Лексика; һүҙҙең лексик мәғәнәһе; һүҙҙең тура һәм күсмә мәғәнәһе; синоним, антоним, омоним;
· Исемдәрҙең һан, килеш менән үҙгәреше, күплек һәм килеш ялғауҙарының дөрөҫ яҙылышы, яңғыҙлыҡ исемдәрҙең дөрөҫ яҙылышы;
· Ҡылымдарҙың заман, һан, зат менән үҙгәреше;
· Ярҙамсы һүҙ төркөмдәре, уларҙың яҙылышы, һөйләмдәге роле.
· Ижади диктанттар, изложениелар һәм иншалар яҙыу.
Уҡыу-уҡытыу программаһында планлаштырылған һөҙөмтәләрҙе үҙләштерелеүен баһалау
Класта һәм өйҙә башҡарыла торған яҙма эштәр өйрәтеү һәм тикшереү характерында була. 
Уларға түбәндәгеләр инә:
· башҡорт теленән төрлө типтағы күнегеүҙәр;
· тәржемә эштәре (башҡорт теленән рус теленә һәм киреһенсә);
· дәреслектәрҙәге әҙәби текстарға пландар төҙөү;
· һорауҙарға яҙма яуаптар һәм иншалар;
· тел һәм әҙәби материалдар буйынса аналитик һәм дөйөмләштереү тибындағы схемалар, проекттар төҙөү.
      Башҡорт теленең ағымдағы, сирек йәки йыл аҙағында, шулай уҡ уҡыу йылы башында инеү диктанты, ҙур темаларҙан һуң йомғаҡлау контроль эштәре үткәрелә. Ағымдағы контроль эштәр программаның өйрәнелгән материалын үҙләштереүҙе тикшереү маҡсатында уҙғарыла. Уларҙың төрө һәм үткәреү йышлығы өйрәнелә торған материалдың ҡатмарлылығынан, уҡыусыларҙың белем кимәленән сығып билдәләнә. Ағымдағы контроль эштәр өсөн уҡытыусы йә тотош дәресте, йә уның бер өлөшөн генә файҙалана ала.
      Уҡыу йылы башында инеү диктанты, сирек һәм йыл аҙағында йомғаҡлау контроль эштәре мәктәп администрацияһы менән берлектә төҙөлгән график буйынса үткәрелә. Контроль эштәрҙе сиректең беренсе көнөндә һәм дүшәмбелә үткәреү тәҡдим ителмәй.
      Программа материалының үҙләштереү кимәле уҡыусыларҙың дәрестәрҙә телдән биргән яуаптарына һәм яҙма эштәренә ҡарап баһалана. Бының өсөн башҡорт теленән һәр класта түбәндәге күләмдә контроль эштәр, яҙма эштәр үткәреү ҡарала:
Яҙма эштәрҙең төрҙәре, күләме һәм уларҙы баһалау нормалары
Уҡытыу рус телендә алып барылған мәктәптәрҙә башҡорт ггленән яҙма эштәрҙең төрлө формалары ҡулланыла. Улар күп осраҡта өйрәтеү характерында була. Шул уҡ ваҡытта яҙма эштәр у кыусыларҙың белем һәм күнекмәләрен тикшереү маҡсатында ла үткәрелә. Был мәсьәләне уҡытыусы кластың үҙенсәлектәренән сығып хәл итә.
Яҙма эштәрҙең түбәндәге киң ҡулланыла торған төрҙәрен күрһәтергә була:
· һүҙҙәрҙе, типик фраза һәм һөйләмдәрҙе күсереп яҙыу;
· һүҙлек диктанты;
· диктанттар;
· һорауҙарға яуап яҙыу;
· изложениелар;
· иншалар;
· тестарға яуап яҙыу.
Яҙма эштәр ныҡлы әҙерлектән һуң ғына яҙыла. Әҙерлек ;иптәре төрлөсә булырға мөмкин: һүҙҙәрҙе, һөйләмдәрҙе яҙыр алдынан бер нисә тапҡыр телдән әйтеү, ниндәй хәрефтәр яҙылы- уын анализлау, һүҙҙәрҙе таҡтаға яҙыу, таҡтала яҙылғандарҙы бергәләп тикшереү, хаталарын төҙәтеү һ. б. Фәҡәт ошондай эштәр башҡарылғас ҡына, эштәр яҙма эштәр дәфтәренә яҙыла. Әлбиттә, уҡытыусы әҙерлек эштәрен уҡыусыларының әҙерлек, Полем кимәленә, телде белеү дәрәжәһенә ҡарап, үҙенсә хәл итә ала. Контроль характерҙағы яҙма эштәрҙең күләме уҡыу йылы осендә түбәндәгесә тәҡдим ителә:
Өйрәтеү характерындағы яҙыу эштәре, һүҙлек диктанттары был таблицалағы һандарға инмәй, улар ғәҙәттәге дәрестәрҙә үткәрелә. Уларҙың күләмен билдәләү уҡытыусы ҡарамағына ҡалдырыла.
Контроль диктанттар текстарының күләме һәм уларҙы баһалау
	Яҙма эш төрө
	Кластар

	
	VI
	VII
	VIII
	IX

	диктант
	45-50
	55-60
	65-70
	75-80

	изложение
	45-50
	50-55
	60-65
	65-70

	Иншаның күләме изложениелағы һүҙҙәрҙән 10 - 20-гә артығыраҡ алына



Яҙма эштәрҙе баһалау
	Өйрәтеү диктанты

	«5»
	1 орфографик, 1 пунктуацион хата

	«4»
	2-3 орфографик, 2 пунктуацион хата

	«3»
	4 орфографик, 3 пунктуацион хата

	«2»
	5 орфографик, 4-6 пунктуацион хата

	Һүҙлек диктанты

	«5»
	хатаһы юҡ

	«4»
	1 орфографик

	«3»
	3 орфографик

	«2»
	5 орфографик

	Контроль диктант

	«5»
	1 орфографик, 2 пунктуацион хата

	«4»
	1-2 орфографик, 2-3 пунктуацион хата

	«3»
	3-4 орфографик, 4-5 пунктуацион хата

	«2»
	5 орфографик, 4-6 пунктуацион хата

	Изложение

	«5»
	эштең темаһы тулыһынса асылған, йөкмәтке һәм стиль берҙәмлеге һаҡланған; 2 орфографик, 3 пунктуацион, 2 грамматик хата

	«4»
	йөкмәткеһе дөрөҫ, ләкин ҡайһы бер фактик хаталары бар; теманан бер ни тиклем ситкә тайпылыуҙар күҙәтелә; 1-2 фактик, 4 орфографик, 2-4 пунктуацион, 3 грамматик хата

	«3»
	эш теманан байтаҡ ҡына ситкә тайпылған, эштең йөкмәткеһе, нигеҙҙә, дөрөҫ, ләкин фактик, һөйләм төҙөлөшөндә хаталар байтаҡ. Эҙмә- эҙлелек тулыһынса һаҡланмай, һүҙҙәрҙең ҡулланышында хаталар бар; 5-6 орфографик, 5 пунктуацион, 4 грамматик хата

	«2»
	эш теманы асмай, һүҙҙәр ҡулланышында бик күп хаталар ебәрелгән, эштең бөтә өлөштәрендә лә фекер эҙмә-эҙлелеге боҙолған, һөйләмдәр урынлы ҡулланылмаған, бәйләнеш юҡ; 8 орфографик, 8 пунктуацион, 8 грамматик хата

	Инша

	«5»
	эштең йөкмәткеһе темаға тулыһынса тап килә, йөкмәтке эҙмә-эҙлекле асылған, стиль һәм мәғәнәүи яҡтан текст камил, 1 фактик хата, 2 орфографик, 2 пунктуацион, 2 грамматик хата

	«4»
	эштең йөкмәткеһе, нигеҙҙә, темаға тура килә, ләкин ҡайһы бер фактик, һөйләм төҙөлөшөндә хаталар бар, фекер ебендә бер ни тиклем эҙмә- эҙлелек боҙолған; 1-2 фактик, 3 орфографик, 3 пунктуацион, 3 грамматик хата

	«3»
	эш теманан байтаҡ ҡына ситкә тайпылған, эштең йөкмәткеһе, нигеҙҙә дөрөҫ, ләкин фактик, һөйләм төҙөлөшөндә хаталар байтаҡ; эҙмә- эҙлелек тулыһынса һаҡланмай, һүҙҙәрҙең ҡулланышында хаталар бар; 3 фактик, 5 орфографик, 5 пунктуацион, 5 грамматик хата

	«2»
	эш теманы асмай, фактик, һүҙҙәр ҡулланышында бик күп хаталар ебәрелгән, эштең бөтә өлөштәрендә лә фекер эҙмә-эҙлелеге боҙолған, һөйләмдәр урынлы ҡулланылмаған, бәйләнеш юҡ; 6 орфографик, 9 пунктуацион, 9 грамматик хата



Башҡорт (дәүләт) телен өйрәнеү өсөн уҡыу - уҡытыу методик ҡулланмалар
3. Башҡорт теленән программа. (Уҡытыу урыҫ телендә алып барылған мәктәптәрҙең I – XI кластары өсөн). Төҙөүселәре: Усманова М.Ғ., Ғәбитова З.М. – Ижевск: «КнигоГрад», 2008. 
1. Башҡорт теленән диктанттар һәм изложениелар йыйынтығы. Усманова М.Ғ., Ғәбитова З.М. – Өфө: Китап, 2009. 
2. Уҡытыу урыҫ телендә алып барылған мәктәптәрҙең 7-8-се кластары  өсөн «Башҡорт теле» дәреслегенә методик күрһәтмәләр. Усманова М.Ғ., Ғәбитова З.М. – Өфө: Китап, 2018. 
3. Ғәбитова З.М. Телмәр үҫтереү дәрестәре. Башҡорт телен дәүләт теле итеп өйрәнеүселәр өсөн. – Өфө: Китап, 2009. – 128 бит.
4. Усманова М. Г.  Башҡорт теле грамматикаһы таблицаларҙа һәм схемаларҙа. 
5. Аслаев Т. Х., Атнағолова С.В. Телмәр үҫтереү буйынса сюжетлы картиналар.- Өфө:Китап, 1996.
6. Башҡорт әҙәбиәте буйынса аудио-видео әсбаптар.- Өфө: Башҡортостан Республикаһының Мәғариф  министрлығы. 2005.
7. Башҡорт теле грамматикаһы таблицаларҙа. Фонетика. Морфология. - Башҡортостандың бәләкәй даһийы. Өфө : «Эдвис» уҡытыу – методика үҙәге, 2008.
8. Башҡорт теленең аңлатмалы һүҙлеге. Ураҡсин З.Г. – Өфө, 2004.
9. Русса-башҡортса һүҙлек. Ураҡсин З.Г., Саяхова К.Г. – Өфө, 1997.
10. Омонимдар һүҙлеге. Әхтәмов М.Х. – Өфө, Китап, 2006.
11. Башҡорт теленең фразеологик һүҙлеге. Ураҡсин З.Г. – Өфө, Китап, 2006.
12. Башҡортостан энциклопедияһы. Шәкүров Р.З. – Өфө, Китап, 1997.
13. Балалар әҙәбиәте антологияһы. Әлибаев С. – Өфө, Китап, 1999.
14. Электрон дәреслек. Башҡорт (дәүләт) теле. 5-11 – Өфө: Мәғариф министрлығы, 2003.
15. Электрон дәреслек. Башҡорт әҙәбиәте. 5-9 класс – Өфө: Мәғариф министрлығы, 2003.
16. Раҡаева Ә.С., Дәүләтшина М.С. Башҡорт теленән контроль һорауҙар, тестар ҡулланмаһы. – Өфө: Педкнига, 2008. – 96 бит
17. Башҡорт  теле  таблицаларҙа,  схемаларҙа  hәм  ҡағиҙәләрҙә.  Әүбәкирова  З.Ф.–  Өфө, 2006.
Материаль-техник ҡулланмалар
· телевизор;
· компьютер;
· принтер;
· DVD-проигрыватель,
· Аудио-видеомагнитофон.
Төп һәм өҫтәлмә әҙәбиәт
1. Башҡорт теле: Уҡытыу урыҫ телендә алып барылған мәктәптәрҙең 7-се синыф уҡыусылары өсөн дәреслек. Усманова М.Ғ. һ.б. – Өфө: Китап, 2017.
2. Ғәбитова З.М. Телмәр үҫтереү дәрестәре. – Өфө: Китап, 2009.
3. Башҡортса – русса мәҡәлдәр һәм әйтемдәр һүҙлеге. –  Өфө: Китап, 1994.
4. Әүбәкирова  З.Ф., Әүбәкирова Х.E., Дилмөхәмәтов М.И. Мин башҡортса уҡыйым –  Өфө: Китап, 2007.
5. Тел  төҙәткестәр, тиҙәйткестәр, һанамыштар. Төҙөүселәр: Иҫәнғолова Ә.Ф., Дәүләтҡолова Г.Ш. – Өфө: Эшлекле династия, 2008.
6. Балалар уйын фольклоры. Сөләймәнов А.М. – Өфө, Китап, 2007.
7. Балалар өсөн йөҙ йыр. Юнысова Г.А. – Өфө, Китап, 2003
8. «Башҡортостан уҡытыусыһы», «Йәншишмә», «Аҡбуҙат», «Аманат», «Йәшлек» гәзит-журналдары.
9. Ял минуттары өсөн күнегеүҙәр. Методик ҡулланма. Төҙөүселәр: Иҫәнғолова Ә.Ф., Дәүләтҡолова Г.Ш. – Өфө: Эшлекле династия, 2008 
10. Мостай Кәрим ижадында милли тәрбиә нигеҙҙәре. Вәлиев И.И. – Өфө, Китап, 2005.







7-се класс өсөн  календарь-тематик план
Башҡорт (дәүләт) теле
Йылына 35 сәғәт (аҙнаһына 1 сәғәт иҫәбенән)

	№
	Тема
	Сәғәт һаны
	План
ваҡыты
	үткәр. ваҡыты
	Иҫкәрмә

	Яңынан мәктәпкә – 4 сәғәт

	1
	1 сентябрь - Белем көнө. 6 –сы синыфта үтелгәндәрҙе ҡабатлау
	1
	8.09
	
	

	2
	М. Кәрим «Уҡытыусыма».  Сифат. Сифат дәрәжәләре
	1
	15.09
	
	

	3
	Урман аптекаһы. Сифат дәрәжәләре.
	1
	22.09
	
	

	4
	Диктант.	Минең көнөм.
	1
	29.09
	
	

	Ауыл тормошо – 4 сәғәт

	5
	Хата өҫтөндә эш. Башҡорт халыҡ әкиәте. “Алтын башаҡтар”.  Текст.
	1
	6.10
	
	

	6
	Т. Йосопов. “Икмәк еҫе”. Һүҙҙәр һәм баҫымдар.
	1
	13.10
	
	

	7
	Контроль эш. Янғантау.
	1
	20.10
	
	

	8
	Хата өҫтөндә эш. Бал ҡорто. Һүҙлек менән эш.
	1
	10.11
	
	

	Башҡортостан буйлап сәйәхәт – 5 сәғәт

	9
	М. Кәрим. “Башҡортостан”. Яңғыҙлыҡ һәм уртаҡлыҡ исемдәр.
	1
	17.11
	
	

	10
	Р. Ғәрипов. “Урал йөрәге”. Ҡылымдарҙы ҡабатлау. 
	1
	24.11
	
	

	11
	Контроль эш. Һаулыҡ.
	1
	01.12
	
	

	12
	Хата өҫтөндә эш. Арҡайым. Һүҙлек менән эш.
	1
	08.12
	
	

	13
	З. Исмәғилев. Һүҙлек менән эш.
	1
	15.12
	
	

	Спорт. Спорт кәрәк-яраҡтары – 7 сәғәт

	14
	Беҙҙең ғаилә  - ярышта. Башҡорт теленең һүҙлеге.
	1
	22.12
	
	

	15
	Т.Яблонская «Иртә» картинаһы буйынса инша.
	1
	29.12
	
	

	16
	Хата өҫтөндә эш. Н. Иҙелбай. “Беҙҙең катокта”. Ҡабатлау.
	1
	19.01
	
	

	17
	Милли уйындар. Иппотерапия.
	1
	26.01
	
	

	18
	Башҡортостан ҡалаларында спорт. Һүҙлек менән эш.
	1
	2.02
	
	

	19
	Ғ. Рамазанов. “Яңы йыл менән!”. Һүҙҙәр һәм һүҙбәйләнештәр.
	1
	9.02
	
	

	20
	Контроль эш. Ағиҙел. 
	1
	16.02
	
	

	Мин һәм беҙҙең ғаилә – 6 сәғәт
	
	
	11.02

	21
	Хата өҫтөндә эш. К. Шафикова. “Әсәй күҙҙәре”. Ҡылым.
	1
	2.03
	
	

	22
	Башҡорт халыҡ әкиәте. “Ҡошҡа әйләнгән әбей”. Ҡабатлау.
	1
	9.03
	
	

	23
	Шәжәрә. Ғаиләгә ҡағылышлы һүҙҙәр.. 
	1
	16.03
	
	

	24
	Контроль эш. Үҙе сәскә, ә үҙе сәғәт
	1
	23.03
	
	

	25-26
	Хата өҫтөндә эш. Ф. Рәхимғолова. “Беҙҙең әсәй”. Теркәүестәр. Легенда. “Етегән йондоҙ”. Теркәүестәр.
	1
	6.04
	
	

	Сәнғәт оҫталары – 2 сәғәт

	27
	Х. Әхмәтов. “Тыуған ауылым”. Эйәртеү теркәүестәре.
	1
	13.04
	
	

	28
	Ҡумыҙсы Роберт Заһретдинов һәм  Мәшһүр бейеүсе Рәшиҙә Туйсина.. Һүҙбәйләнеш.
	1
	20.04
	
	

	Исемең матур, кемдәр ҡушҡан? – 1 сәғәт

	29
	Исемдәрҙә – ил тарихы. Бәйләүестәр.
	1
	27.04
	
	

	Борон-борон заманда... – 3 сәғәт

	30-31
	Башҡорт халыҡ әкиәте. “Ҡан-ҡәрҙәш”. Киҫәксәләр. Ф. Туғыҙбаева. “Тайыштабан ниңә уйнарға сыҡманы?”. Ҡабатлау.
	1
	4.05
	
	

	32
	Инша”Тыуған ауылым”.
	1
	11.05
	
	

	Берҙәмлек, дуҫлыҡ, тыныслыҡ. – 3 сәғәт

	33
	Хата өҫтөндә эш . Ш. Биҡҡол. “Тыныслыҡ кәрәк”. Һүҙбәйләнештәр темаһын ҡабатлау.
	1
	18.05
	
	

	34-35
	К. Кинйәбулатова. “Дуҫтарым күп”. Мөнәсәбәт һүҙҙәр.. С. Әлибай. “Дуҫтарым”. Йомғаҡлау.
	1
	25.05
	
	
























№1
1) Нөктәләр урынына тейешле хәрефтәр ҡуйып, тексты күсереп яҙығыҙ.
Янғантау.
     Респ...бликабыҙҙың Сала...ат районында Ян...антау шифаханаһы урынл...шҡан. 
     Унда ер а...тынан бер туҡтауһыҙ эҫе пар һәм газ сығ...п ята. Т...у 200 й...лдан ашыу ғалимдар...ың иғтибарын үҙенә йәлеп итә, л...кин әлегә тиклем ун..ң сере асылғаны юҡ. 
    Ян...антау шифаханаһында бы..ын ауырыуҙарын дауалай...ар. Тау янында Ҡорғаҙаҡ йыл...аһы аға. Был шишмә ҡышын да туңмай. Ундағы һыу...ың т..мператураһы й...л әйләнәһенә 16-18 градус була. Һ...уы шифалы: ашҡаҙан- эсәк һәм бөйөр ауырыуҙарын да...алау өс...н ҡулланыла.
________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
 
2) Һүҙҙәргә күплек ялғауы ҡуйып яҙырға
Республика...                                              Район...
Шифахана...                                               Тау...
Йылға...                                                       Шишмә...
Һыу...                                                          Ашҡаҙан...
Бөйөр...
3)Һүҙҙәргә сифаттар өҫтәп яҙырға 
Ел- көслө
Көн- _______________________________
ямғыр- _____________________________
урман-______________________________
япраҡ-______________________________
бала-_______________________________

4)Һүҙҙәрҙән һөйләмдәр төҙөп яҙырға 
А) Башҡортостан, еребеҙ,гүзәл,беҙҙең,тыуған.
Б)Матур,иҫ киткес,уның,тәбиғәте
В)Яратабыҙ,ата-бабалар,төгәйен,беҙ.
Г)Тырыш хеҙмәт,ҡыуандырырбыҙ,менән,Тыуған илебеҙҙе
________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

5)Бирелгән һүҙҙәр менән һөйләм төҙөргә
Тау,ҡала,яҙам,уҡыйым
________________________________________________________________________________________________________________________________________________________________________________________________________________________________________________

№2
1) Нөктәләр урынына тейешле хәрефтәр ҡуйып, тексты күсереп яҙығыҙ.
Һаулыҡ.
	Тәбиғ...т косағында бер ҡурҡ...ныс булыуын иҫегеҙ...ән сығармағыҙ, ул-талпан.
	Талпандың ҡайһы берҙәре энцефалит й...ҡтора. Әгәр ул тәнегеҙгә ҡ...ҙалып өлгөрһә, ул урынға тәүҙә м...й йәки вазелин, йә кәрәсин, дегет, бенз...н һөртөгөҙ. 5-10 минуттан бөжәк тонсоға башлағас, уны һаҡ ҡына тартып сығарығыҙ. Урынын спирт, одеколон йәки йод менән эшкәрт...геҙ.
	Энцефалитты иҫкәртеү сараһын күр..ргә кәр...к. Вакцинаны ноябрь, декабрь айҙарында уҡ поликл...никала яһатырға б...ла.
________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

2)Һүҙҙәрҙе тәржемә итегеҙ
Тыуған ер, тәбиғәт,боронғо ҡала, халыҡ,  тыныс тормош, быуат, ваҡыт, әкиәт, шишмә,ғаилә.еңеүсе,ҡотлау,милли уйын
________________________________________________________________________________________________________________________________________________________________________________________________________________________________________________
 3)Бирелгән һүҙҙәр менән һөйләмдәр төҙөргә
1) Арала,уҡыусылар, улар,һеҙҙең
2)Спорт,Башҡортостан, иле,һөйөүселәр 
3)Ҡала, матур,беҙҙең,бик.
________________________________________________________________________________________________________________________________________________________________________________________________________________________________________________
4)Һүҙҙәргә күплек ялғауы ҡуйып яҙығыҙ
Уҡыусы,дәрес,Китап,алма,ут,ҡош,чемпион,эш,еңеүсе,беренсе,ил
________________________________________________________________________________________________________________________________________________________________
















№3
1) Нөктәләр урынына тейешле хәрефтәр ҡуйып, тексты күсереп яҙығыҙ.

Ағиҙел.
        А...иҙел- республик...быҙҙың иң ...ур йылғаһы. Урал тауы итәгенән башланып, ул Башҡортостан аша 1400 километр самаһы ер үтә һәм бик күп ваҡ йылғаларҙың һыуын үҙенә йыя. Ағиҙел буйында Белорет, К...мертау, М...ләүез, Салауат,  Иш...мбай, ...фө, Бөрө ҡал...лары теҙелгән. 
       А...иҙелдә параходтар, теплоходтар, баржалар, катерҙар й...рөй. Й...лғаның аҡ тулҡындарына, бейек ҡаяларына һоҡланмағ...н кеше юҡ. Бына нинд..й ул йыл...алар әсәһе А...иҙел!
_______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
2)Һүҙҙәрҙе тәржемә итегеҙ, 3,4 һүҙ һайлап һөйләм төҙөп яҙығыҙ
Өләсәй,олатай,ағай,һеңлем,ҡустым,ул,ҡыҙ,ир,ҡатын,килен,әсәй,атай,дуҫ,ғаилә, апай
________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

3)Һорауҙарға яуап бирегеҙ
1)Буш ваҡытта нимә эшләйһең?
2)ниндәй түңәрәктәргә йөрөйһөң?
3) Музыка тыңларға яратаһыңмы?
________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
4) Һөйләм төҙөргә 
Ҡыш,урамда,халҡын.
Ҡайтыуға, куп, ҡоштар, ҡалманы.
Беҙҙең, яҙылды,газета-журналдарға,ғаилә.
________________________________________________________________________________________________________________________________________________________________________________________________________________________________________________
5)Һандарҙы һүҙҙәр менән яҙығыҙ
12,24,32,76,95,100,202,2020
__________________________________________________________________________________________________________________________________________________________


№4
1) Нөктәләр урынына тейешле хәрефтәр ҡуйып, тексты күсереп яҙығыҙ.
Үҙе сәскә, ә үҙе сәғәт
Батыр менән Гөлнәз..рә урманға ...ләк йыйырға барҙы. Икеһе лә тырызын тултырырға тырышты.
-Ҡайта һалайыҡ, ям...ыр килә, - тине Батыр ҡапыл ғ...на.- Бына сәск...ләргә ҡара әле: бәпембә күҙ...әрен йомған, япраҡтары һәленеп төшкән, туҡранбаш башын эйгән.
Ыс...нлап та, тиҙҙән ҡойоп ямғыр яуа башл...ны.
-С...скәләр барометр кеүек икән дә! – тине Гөлнәзирә, ағас аҫтына йәшенеп.
-Улай ғына тиһеңме, сәскәләргә ҡарап ваҡытты ла белеп була. Мәҫәлән, ҡыңғырау сәскә таж япраҡтарын иртәнге етелә аса.  Ябай ғына к...ртуф сәскәһе лә – дөп-д...рөҫ сәғәт. Ул теүәл етелә асыла ла к...ндөҙгө өстә йоҡлай башлай. 
	Я...ғыр нисек тиҙ килгән булһа, шулай ашығып китеп барҙы. Гөлнәзирә менән Батыр ҡайтырға сыҡты. Йәһәтерәк картуф с...скәһен ҡарарға ине: сәғәт нисә икән?
____________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

1)Хәрефтәр аҙашҡан.Уларҙы үҙ урынына ҡуйығыҙ,төрлө төҫтәр табырһығыҙ.
Лыҡҙы,ҡа,ккү,оһро,шәлйе,ааҡр,ыһра,ла
_____________________________________________________________________________
2)Айҙарҙың исемдәрен яҙығыҙ
Ҡыш айҙары: ___________________________________
Яҙ айҙары:______________________________________
Йәй айҙары:_____________________________________
Көҙ айҙары:_____________________________________

2)Һүҙҙәргә куплек ялғау ҡуйыгыҙ
Ҡош,сәс,йөҙ,дуҫ,ағас,ҡарлуғас,мәктәп,ручка,уҡыусы,ҡул,күҙ
__________________________________________________________________________________________________________________________________________________________
3)Рәүеш ниндәй һорауға яуап бирә?
1)Нимә эшләй? нимә эшләне?     2) ҡайҙа? Ҡасан? Нисек?      3)Нисә? Нисәнсе?күпме?
4)Ҡайһы юлда һүҙҙәргә ялғау дөрөҫ ҡушылмаған?
Дөрөҫ яуапты яҙығыҙ
1)балалар, бүлмәләр      2)көнләр,урманлар
3)таштар, ағастар        4)ҡәләмдәр,өҫтәлдәр
_____________________________________________________________________________
5)Предметтың эш-хәрәкәтен белдереүсе һүҙҙәр нисек атала?
1)исем          2)сифат                3)рәүеш                 4)ҡылым




Контроль диктант
Минең көнөм.
 Минең көнөм иртәнге етенән башлана. Көн һайын йоҡонан шул мәлдә торам. Урынымды бөхтә итеп йыям. Шунда уҡ тәҙрә күҙен асып ебәрәм. Бүлмә эсе саф һалҡынса һауа менән тула. Тын алыуҙары иркенәйә, йоҡомһорау ҡул менән ташлағандай юҡ була. Бөтә тәнгә рәхәт бер тулҡын таралғандай итә…
1. Ҡылымдарҙы табып аҫтына һыҙығыҙ.
2.  Көн, тәҙрә һүҙҙәре менән һөйләмдәр төҙөгөҙ.

